
УВОДЗІНЫ 

Актуальнасць даследавання ў тым, што на сучасным этапе паняцце 

«білінгвізм» з’яўляецца шматбаковай і складанай з’явай. Білінгвізм 

вывучаецца ў лінгвістыцы, якая разглядае дадзеную з’яву ў сувязі з тэкстам. 

Ён з’яўляецца прадметам даследавання сацыялогіі, дзе першае значэнне 

маюць праблемы, звязаныя з паводзінамі альбо месцам двухмоўнага чалавека 

ці групы людзей у грамадстве. Псіхалогія разглядае білінгвізм як механізм 

вытворчасці, і, нарэшце, білінгвізм, калі яго разглядаюць з пазіцыі суадносін 

паміж механізмам вымаўлення і тэкстам, з’яўляецца прадметам 

псіхалінгвістыкі. Білінгвізм, які разглядаецца ў сукупнасці псіхалагічных і 

сацыялагічных характарыстык – прадмет сацыяльнай псіхалогіі. Лічыцца, 

што пералічаныя навукі звязаныя з вывучэннем білінгвізму непасрэдна. 

Лагапедыя закранае і вывучае з’яву білінгвізму ў кантэксце яе ўплыву на 

вымаўленне. Білінгвізм закранае розныя аспекты жыцця і ў вялікай ступені 

ўплывае на вымаўленне. Гэтае даследаванее было праведзена з мэтай 

вызначыць асаблівасці фарміравання вымаўлення ў дзяцей з цяжкімі 

парушэннямі маўлення ва ўмовах білінгвізму на сучасным этапе. Навучанне 

дзяцей нацыянальнай мове ў Беларусі ажыццяўляецца ў спецыфічнай 

сітуацыі беларуска–рускага білінгвізму. Адзначаецца, што першай мовай, з 

якой сустракаюцца дзеці яшчэ ў дашкольным узросце з’яўляецца руская, а 

беларуская мова мае другаснае значэнне, хоць і з’яўляецца роднай мовай.  

Менавіта дзве дзяржаўныя мовы – руская і беларуская, а таксама 

блізкароднасць гэтых моў абумоўліваюць інтэрферэнцыйныя памылкі не 

толькі ў вымаўленні, але і закранаюць і іншыя:  марфалагічны, сінтаксічны, 

лексічны, словаўтваральны і акцэнтны бакі мовы. Дадзенае пытанне 

разглядалася вялікай колькасцю розных даследчыкаў, якія зацвярджалі, што 

беларуская мова дапамагае зразумець паэзію беларускага народу, яго 

нацыянальнасць і характар і таму выступалі за навучанне дзяцей на роднай 

мове. Дадзеная дыпломная работы  накіравана на даследаванне ўплыву 

білінгвізму на вымаўленне дзяцей і ставіць перад сабой: 

Мэта даследавання: тэарытычна абгрунтаваць і распрацаваць 

метадычныя рэкамендацыі па выкарыстанні практыкаванняў для 

фарміравання правільнага вымаўлення ў дзяцей з цяжкімі парушэннямі 

маўлення ва ўмовах білінгвізму; 

Аб’ект даследавання: працэс фарміравання вымаўлення ў дзяцей з 

цяжкімі парушэннямі маўлення ва ўмовах білінгвізму; 

Прадмет даследавання: комплекс практыкаванняў накіраванных на 

фарміраванне правільнага вымаўлення ў дзяцей з цяжкімі парушэннямі 

маўлення ва ўмовах білінгвізму з метадычнымі рэкамендацыямі па іх 

выкарыстанні; 

 Задачы даследавання: 

1. Абазначыць і дыфэрэнцаваць мнагаспектнасць паняцця 

“білінгвізм” на сучасным этапе. 

2.  Вызначыць сучасную сітуацыю паміж рускай і беларускай 

мовамі, уплыў інтэрферэнцыі на вымаўленне дзяцей. 

3. Вызначыць осноўныя асаблівасці развіцця вымаўлення дзяцей ва 

ўмовах білінгвізму. 

4. Акрэсліць асаблівасці, якія ўплываюць на фарміраванне 

вымаўлення дзяцей з цяжкімі парушэннямі маўлення ва ўмовах білінгвізму. 

5. Распрацаваць сістэму метадычных рэкамендацый па 

выкарыстанні практыкаванняў для фарміравання правільнага вымаўлення ў 

дзяцей з цяжкімі парушэннямі маўлення ва ўмовах білінгвізму. 

Для вырашэння пастаўленных задач былі выкарыстаны метад аналіза 

літаратуры, а таксама якасны і колькасны аналізы атрыманых вынікаў 

даследавання. У працэссе дыпломнай работы было праведзена абследаванне 

вымаўленчага боку ў дзяцей з цяжкімі парушэннямі маўлення. Былі 

праведзены якасны і колькасны аналіз атрыманых вынікаў, а таксама  

вылучаны асноўныя адрозненні і цяжкасці. Па выніках былі сфармуляваны 

асноўныя метадычныя рэкамендацыі па выкарыстанні практыкаванняў для 

фарміравання правільнага вымаўлення ў дзяцей з цяжкімі парушэннямі 

маўлення ва ўмовах білінгвізму. 

Дадзеная дыпломаная работа ўключае ў сябе тры главы і сем 

параграфаў, дзве табліцы, сем дыяграм і дванаццаць дадаткаў, а таксама 

сорак тры найменні выкарыстанных крыніц навуковай літаратуры. 

